КОДЕКС НА ОДНЕСУВАЊЕ ЗА ДИРЕКТОРОТ

НА ООУ „СИМЧЕ НАСТОВСКИ“ – ВРАТНИЦА

Поради важноста на образовните цели и довербата која учениците и нивните семејства им ја даваат на просветните работници, тие мора да се придржуваат кон повисоки етички стандарди од другите членови на општеството.
Целиот персонал во училиштето е одговорен за создавање и одржување на заедни-цата која придонесува кон секаков вид учење, но сепак директорот е примарниот архитект и промотор на вредностите и стандардите кои обезбедуваат однесување според највисоките етички стандарди на сите во училиштето. Кога овие стандарди не се почитуваат од некој во училиштето, тој како лидер мора да е спремен да превземе одговорност за преземање на конструктивни, чесни и конкретни чекори за разрешување на проблемите, од кои секој може да научи.
Клучен концепт во професионалното водство е одговорноста. На професионал-ците им е дадена слобода на проценка бидејќи тие ја сносат одговорноста според Етичкиот кодекс на однесување.
Одговорноста го обврзува директорот да се однесува според примерни професионални стандарди. Активностите на директорот се следат и оценуваат од заедницата, професионалните асоцијации и учениците. Поради тоа директорот се обврзува на следните стандарди:

· фундаментална вредност во донесување на сите одлуки е доброто на учениците
· професионалните одговорности ги исполнува чесно и со интегритет

· ги почитува локалните и државните закони

· ги спроведува образовните политики, законите и административните правила и процедури

· ги одржува високите стандарди и постојано бара начини за подобрување на ефикасноста на професијата преку истражувања и личен професионален развој

· обезбедува водство во образовната заедница

· демонстрира ефективно и ефикасно управување и раководење со училиштето

· обезбедува најдобри образовни можности и искуства за сите ученици

· дава придонес во максимизирањето на постигнувањата на сите ученици во рамките на нивниот максимален капацитет
· ја зголемува инволвираноста на заедницата во училиштето

· родителите ги смета за партнери во образованието на детето

· има клучна професионална задача како педагошки раководител, со крајна одговорност за квалитетот и реализацијата на севкупниот курикулум, неговите цели, оценувањето, наставата и учењето

· има клучна одговорност во изготвувањето на споделена визија и мисија на училиштето

· го гледа училиштето како заедница која учи, посветен на професионалниот развој на сите членови, како ученици, така и наставници

· има крајна одговорност за градење на тимска работа и колегијалност за остварување на мисијата на училиштето

· заедно со наставниците работи на воспоставување на конструктивни врски со родителите, како и со пошироката заедница

· посветен е на поддршката на професијата преку професионалните здруженија и тела кои се задолжени за унапредување на образованието
· се грижи сите вработени и ученици да ги почитуваат  правилата за заштита на сопственото здравје, но и здравјето на останатите ученици и вработените во училиштето
· вработените во училиштето и учениците при влегување во училиште, за време на престојот во училиште и за време на наставата задолжително ја почитуваат мерката за физичка дистанца од најмалку 1,5 метар и носат заштитна маска/покривка на лице, освен кога се на отворено во училишниот двор со одржување на препорачаната дистанца
· директорот е должен да обезбеди средства за хигиена и дезинфекција на училиштето, дезинфекција на обувките и рацете, како и едукативно-информативни материјали за правилна заштита на здравјето на учениците и вработените
· одредува редарска служба и контролори за правилно спроведување на мерките за заштита
· обезбедува на влезот од училиштето, во ходниците и училниците да бидат  поставени  едукативно-информативни материјали, насоки за заштита на здравјето и безбедност во училиштето и средства за дезинфекција на раце 
· се грижи за редовно и навремено чистење на сите простории во училиштето, особено тоалетите
